
Përmbledhje  
Barazia gjinore, si komponent themelor i shoqërive gjithë-
përfshirëse, ka ndikim të drejtpërdrejtë në forcimin e 
demokracive. Kur proceset zgjedhore dhe politike janë 
gjithë-përfshirëse nga aspekti gjinor, interesat e të dyja 
gjinive inkorporohen në të gjitha nivelet. Kuadri ligjor i 
Kosovës promovon barazinë gjinore në vendimmarrje, si në 
sektorin publik ashtu dhe në atë privat. Megjithatë, ka ende 
shumë sfida drejt sigurimit të përfshirjes së grave në 
proceset zgjedhore dhe politike. 

Kuota gjinore prej 30% për listat e kandidatëve ka rezultuar 
në zgjedhje të më shumë grave drejtpërsëdrejti, pa pasur 
nevojë për kuotë. Për herë të parë, në zgjedhjet 
parlamentare të vitit 2014, 20 nga 39 gratë deputete nuk 
kishin nevojë për kuotë për t’u zgjedhur. Megjithatë, 
përderisa në kuvend shohim një numër gjithnjë më të madh 
të grave të zgjedhura si deputete, përfshirja e tyre në 
proceset zgjedhore ende çalon. Në po këto zgjedhje, 
përqindja e grave në stafin zgjedhor ishte vetëm 20%, duke 
shënuar një rritje të vogël nga 17% në zgjedhjet komunale në 
vitin 2013. Përqindja e grave në pozita drejtuese në terren 
ishte edhe më e ulët. 

Përveç që siguron respektimin e të drejtave themelore të të 
dyja gjinive, përfshirja e grave në proceset zgjedhore dhe 
politike sjell përfitime të shumta për të gjithë dhe 
kontribuon në qeverisje më të mirë. Ky doracak ofron 
informata lidhur me kuadrin ligjor dhe identifikon pengesat 
dhe përfitimet e përfshirjes së grave në proceset zgjedhore 
dhe politike. Gjithashtu, doracaku ofron zgjidhje të 
përshtatura enkas për organizatat përkatëse, për të nxitur 
progres në çështjen e përfshirjes së grave dhe për t’i 
ndihmuar të gjithë aktorëve që të bëjnë hapa të rëndësishëm 
drejt barazisë gjinore. 

Hyrje  
Pjesëmarrja e grave në institucionet e Kosovës është shumë 
e ulët, duke përfshirë edhe pjesëmarrjen në politikë. 
Përderisa barazia gjinore në parlament është përmirësuar 
në saje të zbatimit të kuotës, përfshirja e grave në proceset 
zgjedhore vazhdon të jetë sfidë. Gratë nuk janë të 
përfaqësuara si duhet në radhët e personelit zgjedhor, dhe 
deri në tejkalimin e koncepteve të gabuara lidhur me 
zotësinë dhe përshtatshmërinë e tyre, zëri i tyre në politikë 
nuk do të gëzojë respektin që meritojnë. 

Ky doracak është përgatitur për t’i ndihmuar akterët 
zgjedhorë për ta kuptuar rëndësinë e dhënies së një roli 
aktiv për gratë, për të rritur ndërgjegjësimin publik, si dhe 
për të ofruar zgjidhje domethënëse për një problem 
domethënës. Doracaku është menduar të shpërndahet tek e 
akterët zgjedhorë, duke përfshirë Komisionin Qendror të 
Zgjedhjeve (KQZ), subjektet politike, autoritetet për zgjidhje 
të kontesteve zgjedhore, si dhe organizatat e shoqërisë civile, 
për t’i udhëzuar ata tek një sërë masash që mund t’i 
ndërmarrin për ta trajtuar çështjen e përfaqësimit të ulët të 
grave në procese zgjedhore dhe politike. 

Ky doracak është rezultat i bashkëpunimit ndërmjet 
institutit Demokraci për Zhvillim (D4D) dhe IFES-it, me 
mbështetjen e Agjencisë së Shteteve të Bashkuara për 
Zhvillim Ndërkombëtar (USAID), me fokus në projektin e 
përbashkët për barazinë gjinore në proceset zgjedhore në 
Kosovë. Zyrtarët e angazhuar në këtë raport kanë realizuar 
hulumtime, analiza, si dhe e kanë shqyrtuar punën e tyre me 
vëmendje dhe dëshirojnë të falënderojnë të gjithë akterët që 
kanë kontribuar në këtë proces. Pa bashkëpunimin e partive 
politike, organizatave joqeveritare (OJQ-ve) nga rajone të 
ndryshme dhe Komisionit Qendror të Zgjedhjeve ky projekt 
nuk do të ishte realizuar. 

Instrumentet ligjore  

Instrumentet ligjore ndërkombëtare  
Pika e parë e referencës për tërë legjislacionin e Kosovës – 
duke përfshirë mos-diskriminimin dhe barazinë gjinore – 
janë standardet ligjore ndërkombëtare. Këto instrumente 
themelore sigurojnë bazën për modelin që mbështetet nga 
çdo vend demokratik. Dy nga shembujt më relevantë të 
standardeve ndërkombëtare që trajtojnë pjesëmarrjen e 
grave në jetën sociale janë paraqitur në vijim: 

Pakti ndërkombëtar për të drejtat civile dhe politike (1966) 
Neni 25 – “Çdo qytetar ka tё drejtё dhe mundësi, qё pa asnjë 
nga dallimet e përmendura nё nenin 2 dhe pa kufizime tё 
paarsyeshme:  

(a) Tё marrë pjesё nё drejtimin e punëve publike, qoftë 
drejtpërsëdrejti ose nëpërmjet përfaqësuesve tё zgjedhur 
lirisht;  

(b) Tё votojё dhe tё zgjedhet gjatё zgjedhjeve të vërteta tё 
herëpashershme, me votim tё përgjithshëm dhe tё barabartë 
dhe me vota tё fshehta, tё cilat sigurojnё shprehjen e lirё tё 
vullnetit tё zgjedhësve; 

(c) Tё pranohet, nё kushte tё përgjithshme barazie, për tё 
ushtruar funksione publike në vendin e tij.” 

Konventa për Eliminimin e të Gjitha Formave të 
Diskriminimit ndaj Grave (1979) 
Neni 3 – “Shtetet palë do të marrin tё gjitha masat e 
përshtatshme në të gjitha fushat, sidomos në ato politike, 
shoqërore, ekonomike dhe kulturore, duke përfshirë edhe 
legjislacionin, për të siguruar zhvillimin e plotё dhe 
pёrparimin e grave me qëllim që t'u garantojnё atyre 
ushtrimin dhe gëzimin e të drejtave e të lirive themelore tё 
njeriut mbi bazën e barazisë me burrat.” Krahas konventave 

http://www.ohchr.org/en/professionalinterest/pages/ccpr.aspx
http://www.un.org/womenwatch/daw/cedaw/text/econvention.htm#article3

ndërkombëtare, Kosova ka miratuar legjislacion të 
nevojshëm që siguron barazi gjinore. 

Instrumentet ligjore vendore 
Një zgjidhje afatgjatë për pabarazinë gjinore do të ishte 
zbatimi dhe respektimi i instrumenteve gjithëpërfshirëse 
ligjore vendore që promovojnë barazinë gjinore në të gjitha 
fushat. Ndryshimi i qëndrimeve shoqërore do të merr kohë, 
por është me rëndësi jetike për të siguruar qëndrueshmëri 
afatgjate për pjesëmarrjen e grave. 

Në Republikën e Kosovës, në përputhje me standardet 
ndërkombëtarisht të pranuara, është në fuqi korniza ligjore 
për mbrojtjen e barazisë gjinore. Duke pasur parasysh se një 
nga tiparet përcaktuese të një vendi të zhvilluar është 
respektimi i rreptë i legjislacionit të tij, është thelbësore që 
institucionet tona të sigurojnë zbatim të plotë të 
legjislacionit, që do të shpie në barazi gjinore. Disa nga 
instrumentet e rëndësishme janë shtjelluar në vijim. 

Kushtetuta e Republikës së Kosovës (2008) 
Duke përcaktuar parimet themelore udhëzuese të vendit, 
Kushtetuta e Republikës së Kosovës promovon të drejta të 
barabarta për qytetarët e saj. Barazia gjinore theksohet jo 
më pak se dhjetë herë. Nenet posaçërisht relevante 
përfshijnë: 

Neni 7.2 – “Republika e Kosovës siguron barazinë gjinore si 
vlerë themelore për zhvillimin demokratik të shoqërisë, 
mundësi të barabarta për pjesëmarrje të femrave dhe 
meshkujve në jetën politike, ekonomike, sociale, kulturore 
dhe në fushat të tjera të jetës shoqërore.” 

Neni 101.1 – “Përbërja e shërbimit civil do të pasqyrojë 
shumëllojshmërinë e popullit të Kosovës, duke marrë në 
konsideratë parimet e barazisë gjinore, të njohura 
ndërkombëtarisht.” 

http://www.assembly-kosova.org/common/docs/Constitution1%20of%20the%20Republic%20of%20Kosovo.pdf

Ligji për zgjedhjet e përgjithshme në Republikën e 
Kosovës (2008) 
Partitë politike janë të detyruara me ligj të sigurojnë barazi 
gjinore në zgjedhjet e përgjithshme duke emëruar numër të 
barabartë të kandidatëve burra dhe gra. Ka shumë përfitime 
me përfshirjen e grave në proceset politike (të shtjelluara më 
poshtë), por partitë nuk kanë treguar gatshmëri të zhvillojnë 
masa të brendshme për ta ndihmuar arritjen e barazisë. 
Megjithatë, tani janë futur kuota minimale për të mbrojtur 
barazinë gjinore në listat e kandidatëve, të cilat edhe janë 
mbështetur me legjislacion: 

Neni 27.1 – “Në listën e kandidatëve të secilit subjekt politik 
së paku tridhjetë (30 %) për qind janë meshkuj dhe së paku 
tridhjetë (30 %) për qind janë femra; me nga një kandidat të 
secilës gjini përfshirë së paku njëherë në secilin grup prej tre 
kandidatëve, e që numërohet nga kandidati i parë në listë” 

Krahas përfshirjes në lista, ligji kërkon që 30% të listës së 
zyrtarëve të zgjedhur të përbëhet nga gjinia më pak e 
përfaqësuar. 

Ligji për Barazi Gjinore (2015) 
Ligji për Barazi Gjinore është instrumenti kyç për trajtimin e 
çështjeve gjinore në Kosovë. Ligji kërkon barazi gjinore në të 
gjitha institucionet e sektorit publik, duke përfshirë trupat 
menaxhuese të zgjedhjeve. Ligji i ndryshuar kohëve të fundit 
për Barazi Gjinore thekson se: 

Neni 6.8 – “Përfaqësimi i barabartë gjinor në të gjitha 
organet legjislative, ekzekutive dhe gjyqësore dhe 
institucionet e tjera publike arrihet kur sigurohet 
përfaqësim minimal prej pesëdhjetë për qind (50%) për 
secilën gjini, përfshirë edhe organet e tyre drejtuese dhe 
vendimmarrëse”   

Ligji për Barazi Gjinore më tutje sugjeron disa masa që 
duhet të ndërmerren për të siguruar barazinë gjinore. 

../../PC/Downloads/ON%20GENERAL%20ELECTIONS%20IN%20THE%20REPUBLIC%20OF%20KOSOVO.pdf
http://www.assembly-kosova.org/common/docs/ligjet/05-L-020%20a.pdf

Neni 5.1 – “Me qëllim të parandalimit dhe eliminimit të 
diskriminimit gjinor si dhe arritjes së barazisë gjinore, 
institucionet e Republikës së Kosovës të të gjitha niveleve të 
pushtetit ligjvënës, ekzekutiv, gjyqësor dhe institucionet e 
tjera publike janë përgjegjëse për të zbatuar masat 
legjislative dhe masat tjera duke përfshirë: 

1.1. analizën e statusit të femrave dhe meshkujve në 
organizatat dhe fushat përkatëse; 

1.2. miratimin e strategjive dhe planeve të veprimit për 
promovimin dhe vendosjen e barazisë gjinore në përputhje 
me Programin e Kosovës për barazi gjinore; 

1.3. përfshirjen e integrimit gjinor në të gjitha politikat, 
dokumentet dhe legjislacion; 

1.4. sigurimin e proceseve të përzgjedhjes, punësimit dhe 
caktimit në punë, duke përfshirë edhe pozicione drejtuese, 
në përputhje me kërkesën për përfaqësim të barabartë të 
femrave dhe meshkujve; 

1.5. përfshirjen e buxhetimit gjinor në të gjitha fushat, si një 
instrument i nevojshëm për të garantuar që parimi i 
barazisë gjinore të respektohet në mbledhjen, shpërndarjen 
dhe caktimin e burimeve; 

1.6. sigurimin e përfaqësimit të barabartë të femrave dhe 
meshkujve në të gjitha konferencat, mbledhjet, seminaret 
dhe trajnimet jashtë dhe brenda vendit; 

1.7. caktimin e burimeve të përshtatshme njerëzore dhe 
financiare për programe, projekte, dhe iniciativa për arritjen 
e barazisë gjinore dhe fuqizimin e femrave.  

1.8. ndarjen sipas gjinisë të të gjitha të dhënave të 
nevojshme statistikore, që mblidhen, regjistrohen, 
përpunohen dhe obligohen që këto të dhëna t’i dorëzojnë në 
Agjencinë e Statistikave të Kosovës.” 

Një mangësi e rëndësishme e Ligjit për Barazi Gjinore është 

se ai nuk përcakton ndëshkime apo mekanizma për 
sigurimin e zbatimit nga partitë politike. Pa mekanizma të 
monitorimit dhe sanksione, ky ligj deri më tani është 
trajtuar si opsional. Gjobat janë paraparë me këtë ligj për 
diskriminim në sektorin publik apo privat. 

Statistika të rëndësishme dhe korniza 
zgjedhore  
Përderisa kuadri ligjor ka ndikuar në rritje të numrit të 
grave në politikë dhe vendimmarrje, ai nuk ka pasur të 
njëjtin efekt në sigurimin e barazisë gjinore në procesin 
zgjedhor. Në zgjedhjet parlamentare të vitit 2014, përqindja 
e grave në pozitat në terren në kuadër të personelit zgjedhor 
ishte 20%, duke shënuar një rritje të vogël nga zgjedhjet 
komunale të vitit 2014, kur ishte 17% (Personeli zgjedhor 
sipas gjinisë në zgjedhjet e përgjithshme të qershorit të vitit 
2014 në Kosovë, IFES, shkurt 2015, faqe 3). Rekrutimi bëhet 
në bazë të propozimeve nga akterë të ndryshëm, duke 
përfshirë subjektet politike, OJQ-të dhe KQZ-në. 

Përqindja e grave në pozita drejtuese në terren është edhe 
më e ulët. Vetëm 11% e kryesuesve të komisioneve komunale 
zgjedhore, të cilat janë pozita të përhershme në terren, janë 
gra. Në zgjedhjet e përgjithshme të vitit 2014, 13% e 
anëtarëve të Komisionit Komunal të Zgjedhjeve (KKZ) dhe 
13% e kryesuesve të këshillave të vendvotimit (KVV) ishin 
gra (Personeli zgjedhor sipas gjinisë në zgjedhjet e 
përgjithshme të qershorit 2014 në Kosovë, IFES, shkurt 
2015, faqe 3). Përderisa numri i grave të propozuara për 
pozita drejtuese ishte i ulët, numri i grave të propozuara si 
personel rezervë i vendvotimit ishte 31%. Kjo tregon nivelin 
e ulët të vëmendjes së treguar për gratë për pozita të 
rëndësishme në procesin zgjedhor. 

Përkundër progresit modest prej vitit 2013 deri 2014, 
Kosova është ende larg arritjes së barazisë gjinore në 
menaxhimin e zgjedhjeve. Korniza zgjedhore në Kosovë 
siguron ndarjen e përgjegjësisë për emërimin e stafit 
zgjedhor ndërmjet akterëve të ndryshëm, dhe KQZ-ja e 
mbikëqyrë tërë procesin. Diagrami në vijim ilustron 
procesin e emërimit dhe rekrutimit të stafit zgjedhor dhe 
tregon se si përparimi i vërtetë në barazinë gjinore në 

menaxhimin zgjedhor varet nga kontributi dhe angazhimi i 
të gjithë akterëve. 

Diagrami i emërimit dhe rekrutimit të personelit 
zgjedhor  
Diagrami në vijim shpjegon se si punësohet personeli 
zgjedhor. Subjektet politike bëjnë emërime të drejtpërdrejta 
për anëtarë të KKZ-ve dhe KVV-ve, me ç’rast kanë 
mundësinë që të sigurojnë përfaqësim të barabartë gjinor. 
KQZ punëson drejtpërdrejti qindra pjesëtarë të personelit 
zgjedhor në pozita të përkohshme, në Qendër të Numërimit 
dhe Rezultateve (QNR), dhe si personel teknik, ku mund të 
ndikojë drejtpërdrejti në shkallën e balancimit gjinor. OJQ-
të gjithashtu emërojnë disa pjesëtarë të personelit në 
Këshillin e Vendvotimit, sikurse që njëjtë vepron edhe KQZ 
në rast se nuk ka të emëruar nga palët e tjera për pozita të 
caktuara zgjedhore në terren. 

Barrierat që pengojnë përfshirjen e grave 
në procesin zgjedhor  
Në qershor dhe korrik të vitit 2015, D4D ka organizuar disa 
punëtori rajonale me përfaqësues të subjekteve politike, me 
qëllim të adresimit të përfaqësimit të ulët të grave në 
proceset zgjedhore. Punëtoritë janë përqendruar tek 
pengesat në pjesëmarrjen e grave në Trupat Menaxhuese të 
Zgjedhjeve (TMZ-të). Gjetjet nga punëtoritë janë pjesë e 
analizës së barrierave në përfshirjen e grave në proceset 
zgjedhore të realizuar nga IFES, e cila ndan barrierat në tri 
kategori, si në vijim: 

Lloji i barrierës 1: Qëndrimet shoqërore  
Shumica e barrierave janë si rrjedhojë e qëndrimeve 
mbizotëruese shoqërore ndaj grave. Gratë shihen si shtyllë e 
familjes, dhe obligimet e tyre familjare dhe shtëpiake 

konsiderohen si prioritet para të gjitha veprimtarive të tjera, 
duke përfshirë edhe angazhimin afatshkurtër në procesin 
zgjedhor. Përveç kësaj, zgjedhjet dhe politika konsiderohen 
si bastione burrash që vënë në pikëpyetje aftësinë e grave 
për të pasur sukses në këtë “mbretërinë mashkullore”, apo 
për t’u socializuar në këtë botë të dominuar nga burrat. 

Lloji i barrierës 2: Siguria  
Për shkak të disa incidenteve të dhunshme në zgjedhjet e 
mëparshme, ka shqetësime për sa i përket sigurisë së grave 
të angazhuara në proceset zgjedhore dhe aftësisë së tyre për 
t’i menaxhuar mjediset kërcënuese. Krahas perceptimit se 
angazhimi i grave në personelin zgjedhor mund t’i vë ato në 
rrezik, janë disa shqetësime të perceptuara se është më lehtë 
që të ushtrohet presion ndaj grave që të pranojnë një 
manipulim, në vend se të e raportojnë atë. 

Lloji i barrierës 3: Vullneti politik  
Mungesa e ndëshkimeve për partitë që nuk i zbatojnë 
dispozitat e ligjit për barazi gjinore është identifikuar si 
barrierë për numrin e ulët të grave në personelin zgjedhor. 
Përveç kësaj, subjektet politike theksojnë se emërimet 
mbahen vështirë nën kontroll, meqë ato vijnë nga nëndegët, 
dhe se ata nuk mund të ndikojnë në procesin e emërimit 
atje. Një problem praktik shfaqet meqë për disa pozita 
emërohet vetëm një person, që do të thotë se barazia gjinore 
mund të kërkohet vetëm në emërimet e përgjithshme dhe 
nuk mund të sigurohet në çdo vendvotim. Praktikisht, kjo 
do të thotë se partia urdhëron çdo të tretën nëndegë që të 
emërojë një grua, pavarësisht vullnetit të tyre. Vullneti 
politik është thelbësor për të siguruar zbatim të plotë të ligjit 
për barazi gjinore dhe për të ndikuar në procesin e emërimit 
në të gjitha nivelet. 

Përfitimet e përfshirjes së grave në 
proceset zgjedhore 
Punëtoritë rajonale të D4D gjithashtu kanë trajtuar 
përfitimet e përfshirjes së grave në proceset zgjedhore. 
Përderisa të shumta në numër, përfitimet afërsisht mund të 
ndahen në dy kategori: përfitimet për shoqërinë në 
përgjithësi, duke përfshirë edhe burrat; dhe përfitimet për 
subjektet politike, përkrahja e të cilëve për barazinë gjinore 
do të përmirësonte pozitën e tyre tek gratë të cilat nuk dalin 
në zgjedhje, pasi që pikërisht këto gra janë potencial për të 
rritur forcën votuese për partitë të cilat angazhojnë gratë më 
shumë se të tjerat. 

Përfitimet për shoqërinë  
Barazia gjinore është tipar i rëndësishëm i demokracisë 
liberale, meqë krijon një shoqëri më të drejtë dhe më të 
larmishme. Për më tepër, përfitimet për shoqërinë 
përfshijnë: 

Fuqizimi i grave sjell zhvillim  
Demokracia është parakusht për zhvillim dhe barazia është 
pjesë e rëndësishme e demokracisë. Rrjedhimisht, fuqizimi i 
grave në proceset politike nxitë progres demokratik dhe 
përfundimisht përshpejton zhvillimin në Kosovë. Fuqizimi i 
grave çon në përfshirjen e tyre në procese kyçe për Kosovën, 
gjë që siguron përfaqësim të interesave të shoqërisë në të 
gjitha nivelet. Gratë janë më pak të përfshira në fuqinë 
punëtore, si rezultat i po të njëjtave forca që mbajnë gratë 
larg vendimmarrjes. Hulumtimi i D4D-së ka dëshmuar se 
angazhimi më i madh i grave në ekonomi dhe fusha të tjera 
do të rrisë ekonominë, përmirësojë shpërndarjen e 
burimeve, përmirësojë shkollimin e të rinjve, etj. (Sa kushton 
patriarkati? Mospërfshirja e grave në treg të punës është pengesë 
kryesore për zhvillimin e vendit, D4D, shkurt 2015) 

http://d4d-ks.org/assets/ALB_2015-02-09-Inactivity_web.pdf
http://d4d-ks.org/assets/ALB_2015-02-09-Inactivity_web.pdf
http://d4d-ks.org/assets/ALB_2015-02-09-Inactivity_web.pdf


Doracak për barazi gjinore në procesin zgjedhor 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -  

19 

Rritja e diversitetit rrit produktivitetin  
Sigurimi i mundësive më të mëdha për gratë për t’u 
përfshirë në politikë do të çojë në një numër më të madh të 
aplikuesve për pozita të ndryshme në procesin zgjedhor. Kjo 
e bën procesin më konkurrues si dhe përmirëson cilësinë e 
personelit të punësuar. 

Një tjetër përfitim i pjesëmarrjes së grave është rritja e 
diversitetit. Kjo mund të ndihmojë në fushat siç janë 
vendimmarrja, ku idetë e reja dhe debati i vazhdueshëm 
mund të shfaqen nga dallimet në qëndrime, në fokus më të 
madh në shqetësimet specifike gjinore. 

Procesi zgjedhor bëhet më i rregullt  
Në punëtoritë rajonale të D4D, është pranuar përgjithësisht 
nga përfaqësuesit e degëve të partive politike se prania e 
grave në vendvotime në ditën e zgjedhjeve mund të 
ndihmojë në uljen e tensioneve, meqë qytetarët e acaruar 
zakonisht nuk kanë prirje të hyjnë në konflikte verbale apo 
fizike në prani të grave, gjë që bën që Lloji i barrierës  2 
(siguria) të jetë i pabazë. 

Përfitimet për subjektet politike  
Krahas barazisë dhe transparencës, një varg përfitimesh 
presin subjektet politike nëse angazhohen për barazi 
gjinore: 

Rritja e numrit të votave  
Pjesëmarrja e grave votuese në zgjedhje, si përqindje e 
pjesëmarrjes së përgjithshme të votuesve, ka pësuar rënie 
nga 51% në zgjedhjet komunale të vitit 2013 në vetëm 36% 
në zgjedhjet e përgjithshme të vitit 2014 (Kosovë: Tejkalimi i 

barrierave në pjesëmarrjen politike të grave , NDI, shkurt 2015, 
faqe 10). Kjo rënie prej 15% përkthehet në më tepër se 
125.000 gra, të cilat votuan në vitin 2013 por jo edhe në 
zgjedhjet e vitit 2014. Meqë ky numër i votave mund të 

https://www.ndi.org/files/Gender-Assesment-report-eng.pdf
https://www.ndi.org/files/Gender-Assesment-report-eng.pdf

përcaktojë fituesin e zgjedhjeve, është në interesin e partive 
që të synojnë mbështetjen e grave, si profili më i madh i 
votuesve joaktivë. 

Duke mundësuar përfshirjen e grave në personelin zgjedhor, 
gra të tjera do të ndjeheshin më lirshëm që të votojnë, 
përkundër barrierave të identifikuara më sipër. Prania e më 
shumë grave kandidate mund t’i fuqizojë gratë duke i bërë 
ato të ndjehen të përfaqësuara më mirë, si dhe të çojë në 
ndarje më të mirë të resurseve. Tashmë është konstatuar 
qartë që përfshirja e grave ri-orienton shpenzimet 
buxhetore, si për shembull nga autostradat drejt furnizimit 
me ujë, gjë që është qartësisht prioritet më i lartë. 

Përfshirja më e madhe e grave në menaxhimin e zgjedhjeve 
(veçanërisht atyre në zona rurale) me gjasë do të rrisë 
pjesëmarrjen e votuesve gra, pastaj votuesve të moshuar dhe 
të rinj. Si rrjedhojë, do të përmirësohet legjitimiteti i 
zgjedhjeve dhe partitë që bëjnë fushata për barazi do të jenë 
më të hapura për votat nga grupi i grave që votojnë për herë 
të parë. 

Përmirësimi i imazhit të jashtëm  
Duke u angazhuar për barazi gjinore, subjekti rrit 
përkrahjen tek gratë, duke përçuar porosinë edhe nivel 
kombëtar dhe ndërkombëtar. Subjektet politike do të shihen 
se ju besojnë pjesëtarëve të tyre të stafit zgjedhor, duke 
shpërfillur qëndrimet diskriminuese dhe duke mos u 
mbështetur në forcë për të mbrojtur votën. Përderisa të 
drejtat e barabarta pranohen pothuajse universalisht në 
botë,  sigurimi i barazisë gjinore do t’u japë subjekteve 
respekt në mbarë botën. 

Përmirësimi i performancës së brendshme  
Hulumtimi dëshmon se grupet e larmishme zhvillojnë të 
menduar kreativ, dhe janë më të mirë në zgjidhjen e 
problemeve, në krahasim me grupet homogjene. Grupet e 

larmishme zhvillojnë më shumë debat dhe zakonisht dalin 
me rezultate më të mira. Prandaj, barazia gjinore në 
strukturën e subjekteve politike do të sigurojë performancë 
më të mirë në politikë-bërjen e Kosovës. 

 

  



Doracak për barazinë gjinore në procesin zgjedhor  
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 
22 

Doracak për gjithë-përfshirjen e grave  
Duke marrë parasysh numrin e madh të përfitimeve nga 
barazia gjinore, është me rëndësi që palët e interesit të 
marrin masa drejt përmbushjes së këtij qëllimi. Në këtë 
pjesë janë paraqitur udhëzimet dhe veprimet e ndryshme që 
mund t’i marrin tri grupet e interesit, KQZ, subjektet 
politike dhe shoqëria civile për të siguruar barazi gjinore. 
Veprimet e sugjeruara kombinojnë rekomandimet e 
mbledhura nga punëtoritë dhe takimet në terren si dhe 
praktikat më të mira nga vendet e tjera, për të krijuar një 
doracak specifik me masa të cilat mund të trajtojnë çështjen 
e barazisë gjinore në menaxhimin e zgjedhjeve në Kosovë. 

Masat e sugjeruara për Komisionin Qendror të 
Zgjedhjeve  
Komisioni Qendror i Zgjedhjeve luan rol thelbësor në 
sigurimin e barazisë gjinore në menaxhimin e zgjedhjeve. Si 
organ përgjegjës për administrimin e zgjedhjeve, KQZ mund 
t’i bëjë bashkë akterët  e ndryshëm dhe bashkë me ta të 
zhvillojë një qasje gjithëpërfshirëse për trajtimin e kësaj 
çështjeje. Përpjekjet e tyre mund të ndryshojnë nga avokimi 
e deri tek zbatimi i rregulloreve që kërkojnë ekuilibrin gjinor 
tek personeli zgjedhor. Disa masa që mund të realizohen 
individualisht apo në formë kronologjike përfshijnë: 

Analiza gjinore – Hapi i parë për trajtimin e çështjes 
është identifikimi i shkallës së problemit. Analiza gjinore e 
tërë procesit zgjedhor do t’i nxirrte në pah mangësitë dhe do 
të identifikonte atë që mund të përmirësohet. KQZ mund ta 
realizojë këtë analizë në konsultim me organizatat e 
shoqërisë civile të cilat punojnë në fushën e barazisë gjinore, 
të cilat do t’i ofrojnë procesit një perspektivë të plotë 
gjinore. Kjo formë e kontrollit do t’i sigurojë KQZ-së 
njohuritë e duhura për të marrë vendime të informuara në 
aspektin e hapave të ardhshëm. 

Strategjia gjinore dhe plani i veprimit – Analiza 
gjinore mund të shërbejë si bazë për strategjinë gjinore dhe 
planin e veprimit. Ky dokument, i cili mund të inkorporohet 
me strategjinë e përgjithshme, duhet të përmbajë masa, 
objektiva,  caqe dhe afate kohore. Në strategji duhet të 
përfshihet vëmendja shtesë tek grupet e margjinalizuara. 
Strategjia do të sigurojë që çështja do të trajtohet me qasje  
që ka një synim të qartë, që mund të çojë në arritje të 
barazisë gjinore në menaxhimin zgjedhor.  

Personi kontaktues për barazi gjinore – Ky rol mund 
t’i jepet një personi ose njësie në kuadër të Sekretariatit të 
KQZ-së, i cili do të sigurojë që strategjia do të respektohet 
dhe vazhdimisht do të mbikëqyrë përfshirjen gjinore në 
projektim, planifikim, zbatim dhe vlerësim të të gjitha 
aktiviteteve. Duke i caktuar këtë përgjegjësi një personi, 
KQZ-ja do të sigurojë që në menaxhimin e zgjedhjeve do të 
ketë integrim të perspektivës gjinore, dhe se barazia gjinore 
do të mbetet gjithmonë në listën e prioriteteve. Sekretariati i 
KQZ-së duhet të zhvillojë udhëzime dhe një plan të punës 
për personin kontaktues për barazi gjinore. 

Aktivitetet avokuese – KQZ duhet të ndërmarrë fushata 
avokimi gjatë tërë ciklit zgjedhor për të promovuar barazinë 
gjinore në menaxhimin zgjedhor. Në mesin e aktiviteteve 
mund të jenë takimet e rregullta me subjektet politike, duke 
përfshirë me udhëheqësit e lartë dhe planifikuesit e 
zgjedhjeve për t’i inkurajuar ata që ta rrisin mbështetjen e 
tyre për gratë e interesuara në pozita të personelit zgjedhor. 
KQZ mund të avokojë për barazi gjinore në proceset 
zgjedhore përmes edukimit qytetar dhe të votuesve, me 
fokus në gratë. Aktualisht, fushata e edukimit të votuesve 
me fokus për gratë inkurajon ato që të dalin të votojnë. Në të 
ardhmen, kjo mund të shtrihet për të përfshirë inkurajimin 
e grave që të punojnë në menaxhimin e zgjedhjeve. 
Aktivistët gjinorë mund të angazhohen në zhvillimin e 
fushatës për edukimin e votuesve, për të siguruar 

perspektivë gjinore dhe fushata e tyre duhet t’i përfshijë sa 
më shumë gra. 

Politika e rekrutimit - Ekzistojnë masa të shumta të cilat 
KQZ-ja mund t’i merr përmes politikave të saj të rekrutimit, 
të cilat do të çonin në rritje të numrit të grave të angazhuara 
në proceset zgjedhore. Së pari, KQZ-ja mund të përfshijë një 
fjali në shpalljet e saj për vende pune e cila do t’i inkurajonte 
gratë që të aplikojnë për pozita të personelit zgjedhor, si dhe 
mund t’i inkurajojnë subjektet politike që të emërojnë më 
shumë gra gjatë emërimeve të personelit për pozita 
zgjedhore në terren. Përveç kësaj, KQZ-ja mund të bazohet 
në ligjin për barazi gjinore dhe përmes rregulloreve të saj të 
kërkojë përfaqësim të barabartë të të dy gjinive në 
personelin e zgjedhjeve. Në rastet kur gratë kandidate janë 
me kualifikime të njëjta me kundër-kandidatët burra, duhet 
dhenë përparësi grave. 

Trajnime gjinore për personelin e KQZ-së – Përderisa 
Personi Kontaktues për Barazi Gjinore mund të ketë ndikim 
mbi aktivitetet dhe politikat, është me rëndësi që i tërë 
personeli i KQZ-së të përfundojë trajnime gjinore. Kjo mund 
të përfshijë personelin e përhershëm të KQZ-së, si dhe 
personelin zgjedhor. Duke ofruar trajnime gjinore për të 
gjithë personelin, njohuritë shpërndahen tek të gjitha 
nivelet që mund të ndikojnë në këtë kauzë drejtpërsëdrejti 
apo përmes avokimit. 

Programet e zhvillimit për personelin femëror të 
KQZ-së – Mënyra më efektive për fuqizimin e grave për 
këto pozita është përmes zhvillimit të shkathtësive dhe 
aftësive të tyre për pozita të caktuara. Kjo mund të përfshijë 
trajnime për pozita specifike të zgjedhjeve për pjesëtare 
perspektive zgjedhore, të cilat KQZ-ja mund t’i ofrojë gjatë 
periudhave jo-zgjedhore, apo trajnime për shkathtësi të 
veçanta për gratë në pozita të përhershme. 

Angazhimi i vëzhguesve në monitorimin e barazisë 

gjinore – KQZ mund të konsiderojë zhvillimin e një liste  
kontrolluese standarde për çështje gjinore dhe çështje të 
tjera të përfshirjes sociale në mënyrë që vëzhguesit ta 
monitorojnë dhe të raportojnë për të. Kjo mund t’i 
mundësojë KQZ-së që të marrë të dhëna cilësore nga 
vëzhguesit mbi shkallën e barazisë gjinore tek personeli 
zgjedhor dhe votuesit. 

Monitorimi i të dhënave të veç e veç – Zgjedhjet  janë 
test si për KQZ-në ashtu dhe për akterët e tjerë të përfshirë, 
për të treguar se sa të suksesshme kanë qenë përpjekjet e 
tyre. Për të përcaktuar suksesin duhet të ketë informata mbi 
personelin e zgjedhjeve, të ndara sipas gjinisë. Përmes 
Sistemit të Menaxhimit të Personelit të Zgjedhjeve, sistem i 
zhvilluar kohëve të fundit në burimet njerëzore, KQZ-ka 
mund të ketë informata mbi personelin zgjedhor të 
zbërthyera sipas gjinisë dhe në kohë reale, si dhe mund t’i 
përdorë ato për të përcjellë progresin. 

Masat e sugjeruara për subjektet politike  
Subjektet politike janë disa nga përfituesit kryesorë të 
barazisë gjinore tek personeli zgjedhor. Këto përfitime janë 
stimulim i madh që të marrin masa për sigurimin e barazisë 
gjinore në menaxhimin e zgjedhjeve. Disa subjekte politike 
kanë ndërmarrë hapin e parë, duke nënshkruar Deklaratën 
për rritjen e përfshirjes së grave në proceset zgjedhore 
(Shtojca 1), ku ndër të tjera, janë zotuar për të rritur numrin 
e grave në personelin e zgjedhjeve në së paku 40%. Masa të 
tjera që subjektet politike mund t’i marrin për ta mbështetur 
deklaratën përfshijnë: 

Analizën gjinore - Është thelbësore që subjektet politike 
të bëjnë analizën gjinore për t’i identifikuar mangësitë 
brenda strukturave të tyre dhe masat që mund të 
ndërmerren, brenda dhe jashtë, për të siguruar barazi të 
brendshme strukturore në aspektin gjinor. Subjektet 
politike mund të konsultohen me organizatat e shoqërisë 

civile të cilat punojnë në fushën e barazisë gjinore, për të 
siguruar që shqyrtimet e aspekteve gjinore janë 
gjithëpërfshirëse dhe japin rezultate të sakta. Analizat e 
ndërmarra u mundësojnë subjekteve informata në lidhje me 
këtë çështje brenda strukturave të tyre, si dhe për hapat e 
nevojshëm për të adresuar këtë çështje. 

Strategjia gjinore dhe plani i veprimit – Përmes 
strategjisë gjinore dhe planit të veprimit, subjektet politike 
mund t’i planifikojnë objektivat dhe masat e tyre për të 
siguruar barazi gjinore në strukturat e tyre dhe në punën e 
tyre. Strategjia gjinore dhe plani i veprimit duhet të 
përmbajnë objektiva, masa dhe afate kohore brenda së 
cilëve do të realizohen këto masa dhe objektiva. Ekzistojnë 
masa të ndryshme që mund të përfshihen në këto 
dokumente, siç janë fushata për promovimin e të drejtave të 
barabarta të burrave dhe grave në pozita politike, procesi 
gjithëpërfshirës i emërimit për pozitat zgjedhore në terren, 
si dhe qasja e barabartë për burra dhe gra në resurset e 
subjektit. Vëmendje e posaçme duhet t’i kushtohet 
përfshirjes së grave në mesin e grupeve të margjinalizuara. 
Përfshirja e tyre shton vlerë meqë subjektit politik do t’i 
sjellin kualifikimet dhe përvojën e tyre, dhe kjo do t’i 
mundësojë subjekteve politike që të kontaktojnë me 
komunitetet që përfaqësojnë. 

Statute gjithë-përfshirëse – Disa prej masave të 
identifikuara në analizën gjinore dhe të trajtuara përmes 
strategjisë gjinore dhe planit të veprimit gjithashtu mund të 
përfshihen në statutin e subjektit politik. Kjo do t’i 
promovonte vlerat e përfshirjes dhe do të dëshmojë zotimin 
e subjektit që përfshirja gjinore është e rëndësishme për të. 

Trajnime për ngritje të kapaciteteve për anëtaret 
gra – Subjektet politike duhet të konsiderojnë trajnimin e 
anëtareve të tyre gra gjatë periudhave jo-zgjedhore. 
Trajnimet duhet t’i përgatisin anëtaret gra për një rol aktiv 
në kuadër të subjektit dhe komunitetit, për punën si 

personel i zgjedhjeve, si dhe madje për pozita të larta 
politike si deputete, ministra, apo kryesuese të subjektit 
politik. Përmes këtyre trajnimeve, subjektet politike do të 
krijonin një grup grash që kanë aftësi dhe zotësi për të 
shërbyer në pozita të ndryshme në proceset zgjedhore dhe 
politike, të cilat gjithashtu do të shpërblenin subjektin me 
mbështetje më të madhe të votueseve gra. 

Kuota e brendshme gjinore apo politikat e 
rekrutimit – Kuota e brendshme gjinore është masë e 
veçantë që subjektet politike mund të marrin në 
konsideratë. Kjo mund të shërbejë si mjet i përkohshëm 
përmes së cilit subjekti do të ofrojë mundësi për gratë deri 
në arritjen e mjedisit të barabartë për të gjithë. Një 
alternativë për kuotën e brendshme gjinore janë politikat 
gjithëpërfshirëse gjinore të rekrutimit. Me anë të këtyre 
politikave, subjekti do të marrë parasysh gjininë gjatë 
rekrutimit të anëtarëve të rinj apo gjatë 
rekrutimit/zgjedhjes/emërimit për pozita të ndryshme 
brenda strukturës së subjektit dhe jashtë. Për shembull, një 
mënyrë për të rekrutuar më shumë anëtare gra është 
kontaktimi me gratë që punojnë në profesione të dominuara 
nga gratë, si mësueset dhe infermieret. Këto gra kanë 
kualifikime dhe përvojë që do të jenë vlerë e shtuar për 
subjektin politik. 

Integrimi gjinor – Kjo është një qasje që duhet të 
përfshihet në strategjinë gjinore dhe planin e punës. 
Nëpërmjet integrimit gjinor të gjitha masat, politikat, 
objektivat dhe ndarja e resurseve të subjektit shqyrtohen 
përmes syrit gjinor, për ndikimin që mund ta kenë tek 
burrat dhe gratë. Shumica e subjekteve politike kanë forume 
të grave të cilët mund të ndihmojnë subjektin politik në 
procesin e integrimit gjinor dhe politikave të ndjeshme 
gjinore, deri në arritjen e barazisë gjinore brenda subjektit, 
kur nuk do të ketë më nevojë për një forum të tillë. 

Masat e sugjeruara për organizatat e shoqërisë 
civile  
Organizatat e shoqërisë civile (OSHC-të) mund të ushtrojnë 
rol të madh në avokimin për barazi gjinore dhe përmes 
avokimit të tyre mund ta shtyjnë këtë çështje në agjendën e 
palëve të interesit. Disa nga masat që organizatat e 
shoqërisë civile mund t’i marrin për të promovuar ekuilibër 
gjinor në menaxhimin e zgjedhjeve përfshijnë: 

Monitorimi dhe avokimi – Ligji për barazi gjinore dhe 
Deklarata për rritjen e përfshirjes së grave në proceset 
zgjedhore janë dy mekanizma që synojnë barazinë gjinore. 
Organizatat e shoqërisë civile mund të monitorojnë shkallën 
e pajtueshmërisë së palëve të interesit me këto dokumente 
dhe të avokojnë për pajtueshmëri të plotë. Monitorimi i 
vazhdueshëm dhe raportimi i rregullt mund të ushtrojë 
presion të mjaftueshëm tek palët e interesit që të veprojnë 
në përputhje me ligjin dhe zotimet që i kanë dhënë. 

Angazhimi i burrave në përpjekjet e barazisë 
gjinore - Pjesa më e madhe e punës në fushën e barazisë 
gjinore në Kosovë ka në pikësynim gratë. Është po aq e 
rëndësishme që të punohet me burrat për të siguruar 
angazhimin e tyre aktiv në këtë çështje. Është veçanërisht e 
rëndësishme që të punohet me burra të cilët konsiderohen 
liderë tradicionalë, si kryetarët e fshatrave apo prijësit 
fetarë, për të rritur vetëdijesimin e tyre mbi rëndësinë e 
përfshirjes së grave në të gjitha nivelet, duke përfshirë 
menaxhimin e zgjedhjeve. Mbështetja e këtyre udhëheqësve 
do të ketë efekt zgjerues, meqë ata gëzojnë legjitimitet të 
lartë tek komunitetet që udhëheqin. Kjo do të rriste 
pranimin e komunitetit të angazhimit të grave në pozita 
drejtuese zgjedhore. 

Vëzhgimi i zgjedhjeve përmes syrit gjinor – 
Organizatat e shoqërisë civile të angazhuara në vëzhgimin e 
zgjedhjeve duhet të sigurojnë se vëzhgimi i tyre merr 



Doracak për barazi gjinore në procesin zgjedhor 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -  

29 

parasysh aspektin gjinor. Ndër të tjera, ata mund të 
zhvillojnë një listë kontrolluese gjinore që do të përdorej nga 
vëzhguesit. Disa prej pyetjeve që mund të përfshihen në listë 
janë: numri i stafit zgjedhor, votuesve dhe vëzhguesve të 
ndara sipas gjinive, rastet e votimit familjar, si dhe 
pjesëmarrja e pabarabartë si pasojë e çështjeve që kanë të 
bëjnë me gjininë, e të tjera. Kjo listë kontrolluese do të 
siguronte një perspektivë gjinore, e cila pastaj do të mund të 
ndahej me KQZ-në, subjektet politike, dhe publikun e gjerë. 

Përmbyllje 
Ky doracak ka për qëllim të shërbejë si udhëzues për akterët 
zgjedhorë në përpjekjet e tyre për të arritur barazi gjinore në 
menaxhimin e zgjedhjeve. Doracaku paraqet kontekstin, 
përfshirë kuadrin ligjor, barrierat dhe përfitimet e 
përfshirjes së grave në menaxhimin e zgjedhjeve, si dhe 
masat që akterët e ndryshëm mund t’i realizojnë për të 
arritur barazinë gjinore. 

Manuali nxitë marrëdhënie me përfitime të ndërsjella midis 
grave dhe punëdhënësve të tyre, meqë gratë sjellë diversitet 
dhe ide të reja në vendin e punës. Në shkallë më të gjerë, me 
barazi gjinore përfiton shoqëria në përgjithësi, meqë ajo 
promovon diversitet dhe kreativitet, si dhe një demokraci të 
hapur, transparente ku çdo zë mund të dëgjohet dhe ku çdo 
qytetar ka të drejta të barabarta për të përmbushur 
potencialin e tij. 

Tre akterët kryesorë zgjedhorë që mund të ofrojnë ndihmë 
aktive janë KQZ-ja, subjektet politike dhe OSHC-të. KQZ 
është përgjegjëse për menaxhimin e zgjedhjeve, dhe përmes 
kësaj pozite aktivisht mund ta promovojë gjithë-përfshirjen, 
dhe në disa raste ta sigurojë që; partitë politike mund të 
arrijnë progres të konsiderueshëm në zgjedhje dhe 
vendimmarrje, të përfshijnë më shumë gra; ndërsa OSHC-të 
janë në pozitë të mirë për të siguruar se gratë gëzojnë të 
drejtën e tyre për të votuar dhe për të punuar në zgjedhje. 
Doracaku u ofron këtyre tri grupeve të akterëve një sërë 
masash që mund t’i marrin për të arritur barazi gjinore në 
menaxhimin e zgjedhjeve. Barazia gjinore është pjesë 
thelbësore e demokracisë dhe demokracia nga ana tjetër 
lehtëson zhvillimin e mëtejshëm, në të gjitha nivelet e 
shoqërisë. 

Shtojca I: Deklarata për rritjen e përfshirjes 
së grave në proceset zgjedhore  
Më 16 shtator 2015, D4D bashkërisht me IFES dhe USAID 
organizoi një ceremoni të nënshkrimit, në të cilën 
përfaqësuesit e partive politike të përfaqësuara në organet 
legjislative në nivel lokal dhe qendror të Republikës së 
Kosovës nënshkruan një Deklaratë për promovimin e 
pjesëmarrjes së barabartë gjinore në organet menaxhuese të 
zgjedhjeve.  

Me detyrimet e më poshtme janë pajtuar 17 parti 
nënshkruese, të cilat, nëse zbatohen, ofrojnë mbështetje të 
konsiderueshme për gratë në politikë: 

Ne, subjektet politike të nënshkruara më poshtë, marrim 
përsipër rritjen e pjesëmarrjes së grave në procese 
zgjedhore, duke ndërmarrë veprimet në vijim: 

• Analizimin dhe vlerësimin e përfaqësimit gjinor brenda 
subjektit politik pas çdo zgjedhje, për të vlerësuar barazinë 
gjinore në anëtarësinë e subjektit politik; 

• Propozimin e grave në të gjitha pozitat e trupave 
menaxhuese zgjedhore në nivel qendror, komunal dhe nivel 
të vendvotimeve, në mënyrë që të ketë përfaqësim prej të 
paktën 40% prej njërës gjini në nivel të vendit, deri në 
arritjen e përfaqësimit të barabartë për të dy gjinitë;  

• Zhvillimin e strategjive dhe planeve gjithëpërfshirëse për 
rritjen e pjesëmarrjes së grave në proces zgjedhor duke 
bërë këto dokumente të qasshme për publikun;  

• Angazhimin e grave në aktivitetet të ndryshme përbrenda 
strukturave partiake, si zyrtarë të fushatës, administrator 
të zgjedhjeve, agjente të partisë dhe vëzhguese;  

• Realizimin e fushatave informuese dhe motivuese për 
gratë votuese;   

• Ndërmarrjen e masave me synim përfshirjen e grave me 
aftësi të kufizuara në të gjitha aktivitetet e lartpërmendura. 

 
Nënshkruar nga:  
 

  

Subjekti politik Përfaqësuesi Pozita

Data e 

nënsh.

1 Aleanca për Ardhmërinë e Kosovës Ardian Gjini Nënkryetar 16.09.2015

2 Nisma për Kosovën Bilall Sherifi Sekretar gjen. 16.09.2015

3 Partia Progresive Demokratike Biserka Kostić Nënkryetare 16.09.2015

4 Partia Liberale Egjiptiane Fridon Lala Sekretar gjen. 16.09.2015

5 Lidhja Demokratike e Kosovës Ismet Beqiri Sekretar gjen. 16.09.2015

6 Partia Demokratike e Kosovës Justina Pula Nënkryetare 16.09.2015

7 Partia Demo. e Ashkalive të Kosovës Lulzim Qerimi Nënkryetar 16.09.2015

8 Partia Boshnjake Aks.Dem.të Kosovës Shefket Hukić Nënkryetar 16.09.2015

9 Aleanca Kosova e Re Shefki Abdullahu Sekretar gjen. 16.09.2015

10 Partia Demokratike Turke e Kosovës Mahir Yagcilar Kryetar 16.09.2015

11 Partia Liberale e Kosovës  Gjergj Dedaj Kryetar 07.10.2015

12 Lëvizja për Bashkim Avni Klinaku Kryetar 07.10.2015

13 Partia e Pavarur Liberale Boban Stanković Nënkryetar 14.10.2015

14 I.Q Lista Serbe Slavko Simić Nënkryetar 14.10.2015

15 Koalicioni Vakat Rasim Demiri Kryetar 14.10.2015

16 Partia Demokratike Boshnjake Špresa Murati Nënkryetare 14.10.2015

17 Partia e Drejtësisë Labinotë Demi - 

Murtezi

Nënkryetare 20.10.2015



Doracak për barazi gjinore në procesin zgjedhor 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

 

 
- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -  

33 

Shtojca II: Organizatat vendore për të 
drejtat e gruas  
Organizata  Kontakti E-mail Telefoni Adresa  

Fondi për të 
Drejta të Njeriut  

Bekim 
Blakaj 

+ 381 (0) 38 
243 490; 243 
488 

office@hlc-
kosovo.org 

Rr. Eqrem Cabej Nr. 
7A 

Këshilli për 
Mbrojtjen e të 
Drejtave dhe 
Lirive të Njeriut  

Behxhet 
Shala 

+381 (0) 38 
249 006 

kmdlnj.cdhrf@g
mail.com  

Sheshi Nënë Tereza 
24/II  I/I Prishtina 

Programi për të 
Drejta Civile  

Naim  
Osmani 

+381 (0) 38 
243 
610/611/612 

kenan@crpkosov
o.org 
 

“Qyteza Pejton”, 
“Radovan Zogovic” 
Rr., nr. 10 - Prishtina 

Nisma për Gratë 
e Kosovës  

Eranda 
Kumnova 

+377 (0) 44 
122 590; 044 
120 064 

kosovaifk@gmail.
com 
 

“Hysni Dobruna”, 
Gjakova 

Forumi 
Demokratik i 
Kosovës  

Myzafere 
Ibishaga 

+377 (0)44 218 
958 

myzafere@yahoo.
com 

Rruga “Ramiz 
Sadiku” Pejë 

Rrjeti i Grupit të 
Grave të Kosovës  

Igballe 
Rogova 

+381 (0) 38 
245 850 

info@kosovawom
ensnetwork.org 

Hajrullah Abdullahu 
Rr., 25 – Prishtina 

Lulebora Selvete 
Gashi 

+386 49 110 
970 

ojqlulebora@yah
oo.com 

Mentor Retkoceri, nr 
9/B  Prishtinë 

Qendra e Grave 
Rome  

Emsale 
Mergjollari 

044 274 671 Msale_bergamin
@yahoo.de 

“Kadri Nesho” Rr., 
nr. 26, Prizren 

Shoqata e Grave 
Turke - Hanimeli 

Lirije Gashi +381 (0) 38 
211 274 

liriyegas@hotmai
l.com 
lirka62@hotmail.
com 

“Ismail Dumoshi” 
Rr., Nr. 11, Prishtina 

Gruaja 2000 Fatmire 
Kullashi – 
Begolli 

+377 (0) 44 
220 935 

Ngowoman2000
@hotmail.com 

“Fidanishtja”, pallati 
A/16 – Pejë 

Gratë në Zhvillim  Mone 
Musolli 

+377 (0) 45 
261 215 

beqesokoli@hot
mail.com 

Shtime 

Qendra Kosovare 
për Studime 
Gjinore 

Luljeta 
Vuniqi 

+381 (0) 38 
735 991 

info@kgscenter.n
et 
 

Rr. Nëna Tereza 
18/1, 10000 
Prishtina, Kosova 

OJQ Drita e 
Krushes 

Ola Syla 049/168 502 olasyla1@gmail.c
om 

 Rr. Përballë 
xhamisë, Krusha e 
Madhe  
 

Lidhja e Advie Gashi +381 (0) 38 27 gashi@UNHCR.o “Aktash”, A-1, sol. 

mailto:myzafere@yahoo.com
mailto:myzafere@yahoo.com
mailto:info@kosovawomensnetwork.org

mailto:Msale_bergamin@yahoo.de
mailto:Msale_bergamin@yahoo.de
mailto:liriyegas@hotmail.com
mailto:liriyegas@hotmail.com
mailto:Ngowoman2000@hotmail.com

Votueseve Gra të 
Kosovës 

702 ; +377 (0) 
44 126 497 

rg  
 

V/37, Prishtina 

Qendra për 
Demokratizimin 
e Shoqërisë 

Ilir Ukiqi +381 (0) 63 
894 860 

qdsh_ks@hotmai
l.com 

“Sejdi Sejdiu” Rr., 
Ferizaj 

Gratë Familjare  Nadire 
Thaçi-
Kryeziu 

044 217 223  gruaja_familjare
@hotmail.com 

“Haxhi Ymeri”, 10/17 
– Prizren 

Kosova Girl Snezhana 
Aleksandrov
ić 

+381 (0) 28 83 
870 

ngokdevojka@ya
hoo.com 

“Dosidej Obradoviq” 
Rr., Leposaviq 

Organizata për 
Aktivitetet e 
Zhvillimit 

Violeta 
Selimi 

+381 (0) 38 
245 426 

Info@atoda.org “Aktash II”, “Ferat 
Draga” Rr., nr. 39/A, 
Prishtina 

Sabah - Shoqata e 
Grave 

Selvia 
Feratovic 

+381 (0) 63 
8383658 

Uz_sabah@hotm
ail.com 

“Sulejman 
Sapunxhiu” Rr., Peja 

Gratë në veprim 
 

Igballe 
Hakiqi 

+377 (0) 44 171 
166 

igballehakiqi@ya
hoo.com 

“Hakif Zejnullahu” 
Street, nr. 101 – 
Podujevë 

Komiteti i grave 
për Mbrojtjen e 
të Drejtave të 
Njeriut 

Snezhana 
Karaxhiq 

+381 (0) 63 82 
17 964 

Snezana1929@ya
hoo.com 

IRL qendër, 
Çagllavicë 

Apoteoza Xhevahire 
Ramadani 

 apoteoza@hotma
il.com 

“Dëshmorët e 
Kombit” Rruga, 
Gjilan 

Shoqata e Grave 
Ashkali "Edona" 

Hafize 
Hajdini 

 ngoedona@hotm
ail.com 
 

“Naim Beka” Rr., 
fashati Dubravë, 
Ferizaj 

Shoqata e Grave 
"Shpresa" 

Nevenka 
Stoilkoviq 

+381 (0) 280 
23 919 

 “Stojadina Trajiqa” 
Rr., Gjilan 

Qendra e pavarur 
e Grave "Hareja" 
 

Sadete Dula  
 

 
 

Bujar Thaqi Rr. – 
Rahovec 

Qendra e Gruas 
"Prehja" 

Ajnishahe 
Shala – 
Halimi 

 qgprehja@hotma
il.com 

Skënderaj 

Biblioteka Kombëtare  e Kosovës “Pjetër Bogdani” 

324-055.2 (496.51) 
 
        Daracak për barazi gjinore në proceset zgjedhore / 
doracaku është hartuar nga Thamas Atherton dhe Driton 
Qeriqi. – Prishtinë ; Demokraci për zhvillim, 2016. – 45 f.  
 
Referencat : f. 36-38 
 
1.Atherton,  Thomas  2. Qeriqi, Driton 
 
ISBN 978-9951-608-46-6 



  

 

  



 

 

Instituti Demokraci për Zhvillim (D4D) u themelua në prill të vitit 
2010 nga një grup analistësh që shqëtësoheshin se ushtrimi i 
shtet-ndërtimit kishte lënë mënjanë demokracinë. 

Visioni i D4D-së është të promovojë një shoqëri aktive dhe të 
arsimuar e cila merr pjesë në hapësirën publike dhe e përdor atë 
për përfaqësim dhe vendim-marrje për të diskutuar dhe ndërtuar 
konsensus për shpërndarjen e burimeve të cilat janë efiçiente, të 
shpejta, afat-gjate dhe që sjellin zhvillim të paanshëm. 

D4D ka ndikim në politika specifike, promovon qasjen 
ndërsektorale në zgjidhjen e problemeve, dhe trajton rutinën 
institucionale të vendim-marrjes duke rekomanduar përmirësime të 
vazhdueshme. Gjithashtu, D4D vepron me efikasitet që të 
promovojë plotësisht stabilizimin e Kosovës dhe zhvillimin 
demokratik. 

Për më shumë informata rreth aktiviteteve të D4D-së, ju lutem 
vizitoni uebfaqen tonë: www.d4d-ks.org. 

